
durgAstavam from Mahabharata

દુર્ગાસ્તવમ્ મહાભારતાન્તર્ગતમ્

વિનિયોગ -

ૐઅસ્ય શ્રીભગવતી દુર્ગા સ્તોત્ર મન્ત્રસ્ય શ્રીકૃષ્ણાર્જુનસ્વરૂપી
નરનારાયણો ઋષિઃ, અનુષ્ટુપ્ છન્દ, શ્રીદુર્ગા દેવતા,
હ્રીં   બીજં , ઐં શક્તિ, શ્રીં કીલકં ,
મમાભીષ્ટસિદ્ધયર્થે જપે વિનિયોગઃ॥
ઋષ્યાદિન્યાસ -

શ્રીકૃષ્ણાર્જુનસ્વરૂપી  નરનારાયણો ઋષિભ્યો નમઃ શિરસિ,
અનુષ્ટુપ્ છન્દસે નમઃ મુખે, શ્રીદુર્ગાદેવતાયૈ નમઃ હૃદિ,
હ્રીં   બીજાય નમઃ ગુહ્યે, ઐં શક્ત્યૈ નમઃ પાદયો,
શ્રીં કીલકાય નમઃ નાભૌ,
મમાભીષ્ટસિદ્ધયર્થે જપે વિનિયોગાય નમઃ સર્વાઙ્ગે ॥
કરન્યાસ -

ૐ હ્રાં  અઙ્ગુષ્ઠાભ્યાં  નમઃ,
ૐ હ્રીં   તર્જનીભ્યાં સ્વાહા,ૐ હ્રૂં  મધ્યમાભ્યાં વષટ્ ,
ૐ હ્રૈં  અનામિકાભ્યાં હું ,ૐ હ્રૌં  કનિષ્ઠાભ્યાં વૌષ્ટ્ ,
ૐ હ્રઃ  કરતલ કરપૃષ્ઠાભ્યાં ફટ્ ॥
અઙ્ગન્યાસ  -

ૐ હ્રાં  હૃદયાય નમઃ,ૐ હ્રીં   શિરસેં સ્વાહા,
ૐ હ્રૂં  શિખાયૈ વષટ્ ,ૐ હ્રૈં  કવચાયં હું ,
ૐ હ્રૌં  નૈત્રત્રયાય વૌષ્ટ્ ,ૐ હ્રઃ  અસ્ત્રાય ફટ્ ॥
ધ્યાનમ્ -
સિંહસ્થા   શશિશેખરા મરકતપ્રખ્યા ચતુર્ભિર્ભુજૈઃ 
શઙ્ખચક્રધનુઃશરાંશ્ચ  દધતી નેત્રૈસ્ત્રિભિઃ શોભિતા ।
આમુક્તાઙ્ગદહારકઙ્કણરણત્કાઞ્ચીક્વણન્  નૂપુરા

દુર્ગા દુર્ગતિહારિણી ભવતુ નો રત્નોલ્લસત્કુણ્ડલા॥
માનસ પૂજન -
ૐ હ્રીં   દું દુર્ગાયૈ નમઃ લં પૃથિવ્યાત્મકં ગન્ધં સમર્પયામિ ।
ૐ હ્રીં   દું દુર્ગાયૈ નમઃ હં આકાશાત્મકં પુષ્પં સમર્પયામિ ।
ૐ હ્રીં   દું દુર્ગાયૈ નમઃ યં વાય્વાત્મકં ધૂપં ઘ્રાપયામિ ।
ૐ હ્રીં   દું દુર્ગાયૈ નમઃ રં વહૃયાત્મકં દીપં દર્શયામિ ।
ૐ હ્રીં   દું દુર્ગાયૈ નમઃ વં અમૃતાત્મકં નૈવેદ્યં નિવેદયામિ ।
ૐ હ્રીં   દું દુર્ગાયૈ નમઃ સં સર્વાત્મકં તામ્બૂલં સમર્પયામિ ।
(શ્રીમહાભારતે ભીષ્મપર્વાન્તર્ગતે શ્રીમદ્ભગવદ્ગીતાપર્વણિ
ત્રયોવિંશોઽધ્યાયઃ   ।
સઞ્જય ઉવાચ -

ધાર્તરાષ્ટ્રબલં દૃષ્ટ્વા યુદ્ધાય સમુપસ્થિતમ્ ।
અર્જુનસ્ય  હિતાર્થાય કૃષ્ણો વચનમબ્રવીત્॥ ૧॥
શ્રીભગવાનુવાચ -

શુચિર્ભૂત્વા મહાબાહો સઙ્ગ્રામાભિમુખે  સ્થિતઃ ।
પરાજયાય શત્રૂણાં દુર્ગાસ્તોત્રમુદીરય॥ ૨॥
સઞ્જય ઉવાચ -

એવમુક્તોઽર્જુનઃ  સઙ્ખ્યે વાસુદેવેન ધીમતા ।
અવતીર્યં રથાત્ પાર્થઃ સ્તોત્રમાહ કૃતાઞ્જલિઃ॥ ૩॥)

અથ દુર્ગાદેવીસ્તવમ્ ।
શ્રીઅર્જુન  ઉવાચ -

નમસ્તે સિદ્ધસેનાનિ આર્યે મન્દરવાસિનિ ।
કુમારિ કાલિ કાપાલિ કપિલે કૃષ્ણપિઙ્ગલે ॥ ૧॥
ભદ્રકાલિ નમસ્તુભ્યમ્ મહાકાલિ નમોઽસ્તુતે ।
ચણ્ડિચણ્ડે નમસ્તુભ્યમ્ તારિણિ વરવર્ણિનિ  ॥ ૨॥
કાત્યાયનિ મહાભાગે કરાલિ વિજયે જયે ।
શિખિપિચ્છધ્વજધરે નાનાભરણભૂષિતે॥ ૩॥
અટ્ટશૂલપ્રહરણે ખડ્ગખેટધારિણિ ।
ગોપેન્દ્રસ્યાનુજે જ્યેષ્ટે નન્દગોપકુલોદ્ભવે॥ ૪॥

મહિષાસૃક્પ્રિયે નિત્યં કૌશિકિ પીતવાસિનિ ।
અટ્ટહાસે કોકમુખે નમસ્તેઽસ્તુ રણપ્રિયે॥ ૫॥
ઉમે શાકમ્બરી શ્વેતે કૃષ્ણે કૈટભનાશિનિ ।
હિરણ્યાક્ષિ વિરૂપાક્ષિ સુધૂમ્રાક્ષિ નમોઽસ્તુ તે॥ ૬॥
વેદશ્રુતિ મહાપુણ્યે બ્રહ્મણ્યે જાતવેદસિ ।
જમ્બૂકટકચૈત્યેષુ નિત્યમ્ સન્નિહિતાલયે॥ ૭॥
ત્વં બ્રહ્મવિદ્યાવિદ્યાનાં મહાનિદ્રા ચ દેહિનામ્ ।
સ્કન્દમાતર્ભગવતિ દુર્ગે કાન્તારવાસિનિ॥ ૮॥
સ્વાહાકારઃ સ્વધા ચૈવ કલા કાષ્ઠા સરસ્વતી ।
સાવિત્રી વેદમાતા ચ તથા વેદાન્ત ઉચ્યતે॥ ૯॥
સ્તુતાસિ ત્વં મહાદેવિ વિશુદ્ધેનાન્તરાત્મના ।
જયો ભવતુ મે નિત્યં ત્વત્પ્રસાદાદ્રણાજિરે॥ ૧૦॥
કાન્તારભયદુર્ગેષુ ભક્તાનાં ચાલયેષુ ચ ।
નિત્યં વસસિ પાતાલે યુદ્ધે જયસિ દાનવાન્॥ ૧૧॥
ત્વં જમ્ભની મોહિની ચ માયા હ્રીઃ  શ્રીસ્તથૈવ ચ ।
સન્ધ્યા પ્રભાવતી ચૈવ સાવિત્રી જનની તથા॥ ૧૨॥
તુષ્ટિઃ પુષ્ટિર્ધૃતિર્દીપ્તિશ્ચન્દ્રાદિત્યવિવર્ધિની   ।
ભૂતિર્ભૂતિમતાં સઙ્ખ્યે વીક્ષ્યસે સિદ્ધચારણૈઃ॥ ૧૩॥
ફલશ્રુતિ -

યઃ ઇદં પઠતે સ્તોત્રં કલ્ય ઉત્થાય માનવઃ ।
યક્ષરક્ષઃપિશાચેભ્યો ન ભયં વિદ્યતે સદા॥ ૧॥
ન ચાપિ રિપવસ્તેભ્યઃ સર્પાદ્યા યે ચ દંષ્ટ્રિણઃ ।
ન ભયં વિદ્યતે તસ્ય સદા રાજકુલાદપિ॥ ૨॥
વિવાદે જયમાપ્નોતિ બદ્ધો મુચ્યેત બન્ધનાત્ ।
દુર્ગં તરતિ ચાવશ્યં તથા ચોરૈર્વિમુચ્યતે  ॥ ૩॥
સઙ્ગ્રામે  વિજયેન્નિત્યં લક્ષ્મીં  પ્રાપ્નોતિ કેવલામ્ ।
આરોગ્યબલસમ્પન્નો જીવેદ્ વર્ષશતં તથા॥ ૪॥

This stotram is found in many recensions of the mahAbharatam,

in the virATa parvam, but has not been included in the critical

edition prepared by the BORI. Jan Gonda says there are many

versions of this stavam (Refer, J.Gonda, ᳚Medieval Religious

Literature in Sanskrit, A History of Indian Literature, Vol

II, Fasc. 1, Otto Harrasowitz.Wiesbaden, 1977). This version

is found in the southern recension of the mahAbhAratam. It

was recited by arjuna on the order of bhagavAn kRiShNa, in

order to secure victory in the great battle. The stotram is

credited with the power of bestowing destruction of enemies and

a long healthy life in the phalashruti. It is traditionally

held that the stotram also bestows self-control, which is

essential for Atma-GYana.

